
About Gottfried Wilhelm Leibnitz

લાઇબનિત્સદર્શનમ્

Document Information

Text title : About Gottfried Wilhelm Leibnitz

File name : lAibanitsadarshanam.itx

Category : misc, article, pradIptakumArananda

Location : doc_z_misc_general

Author : (Copyright) Pradipta Kumar Nanda, Kendrapara, Orissa pknanda65 at gmail.com

Transliterated by : Pradipta Kumar Nanda

Proofread by : Pradipta Kumar Nanda

Acknowledge-Permission: (Copyright) Pradipta Kumar Nanda

Latest update : June 27, 2022

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

June 27, 2022

sanskritdocuments.org



About Gottfried Wilhelm Leibnitz

લાઇબનિત્સદર્શનમ્

લેખકઃ - નન્દપ્રદીપ્તકુમારઃ
દેશઃ કાલઃ પરિચયશ્ચ-

નવ્યદર્શનસ્ય દાર્શનિકઃ લાઇવિનિત્સઃ જર્મન્ દેશીય આસીત્ । ૧૬૪૬ ઈસવીયે “લિપજિગ” ઇત્યસ્મિન્ સ્થાને
સ્વાસ્તિત્વસંપન્નઃ સન્ સર્વત્રખ્યાતો બભૂવ । તસ્ય પિતા “લાઇપ્ત્સગ” Leipzig વિશ્વવિદ્યાલયે નીતિશાસ્ત્રાધ્યાપક
આસીત્ । બાલ્યકાલે હિ તસ્ય પિતૃવિયોગો જાતઃ । મહાધનિકસ્ય પિતુઃ ઉત્તરદાયાદરૂપેણ પરિગણિતઃ સન્
પૂર્વગ્રન્થાગારસ્ય વિસ્તારઃ કૃતઃ । અધ્યયનલિપ્સુઃ લાઇવિનિત્સઃ સ્વકીયે ગ્રન્થાગારે વિભિન્નભાષાસમ્બધીય-
પુસ્તકાનિ સંરક્ષ્ય ગભીરાધ્યયનેન મહાજ્ઞાની અભુત્ । વિશ્વવિદ્યાલયે વિધિશાસ્ત્રવિષયે અધ્યયનં કૃત્વા
Doctorate of Laws ઇત્યુપાધિં  પ્રાપ્તવાન્ । ઉદારમનોવૃત્તિઃ જ્ઞાનલિપ્સા દાર્શનિકચેતના ચ તસ્ય ચિરસહચરાઃ
આસન્ । પરવર્તિકાલે   વિશ્વવિદ્યાલયે અધ્યાપકપદવીં  સમલંકૃત્ય સ્વકીયપરાકાષ્ઠાં ચ પ્રદર્શિતવાનસૌ   મહાત્મા
દાર્શનિકઃ ।
બહુરાજસમ્માનસ્ય અધિકારી લાઇવિનિત્સઃ દર્શનશાસ્ત્રે અતીવ ધુરન્ધર આસીત્ । ઇઉરોપીયવિદ્વદ્ભિઃ સહ
ઘનિષ્ઠસમ્બન્ધં પ્રતિષ્ઠાપ્ય તૈઃ સહ સાક્ષાત્કારમપિ સંપાદિતવાન્ । અસ્ય પ્રખ્યાતદાર્શનિકસ્ય અન્તિમાવસ્થા
કષ્ટદાયકા આસીત્ । રોગશોકાભ્યાં વાર્દ્ધક્યમતિક્રમ્ય અન્તે ૧૭૧૬ તમે ખ્રીષ્ટાબ્દે પઞ્ચત્વમવાપ ।
કૃતયઃ- લાઇવિનિત્સઃ બહુનિ  પુસ્તકાનિ વિરચિતવાન્ । તેષુ ૧૭૧૪ ખ્રીષ્ટાબ્દે ંઓનદોલોગ્ય્
આધ્યાત્મિકાણુશાસ્ત્રમ્ રચિતવાન્ । અસૌ ગ્રન્થસ્તસ્ય પ્રખ્યાતો બભૂવ । ૧૬૮૪ તમે “In defence of the

ontological proof of god”, ૧૬૯૫ તમે “System nouveau de la nature”, ૧૭૦૩ તમે “nouveaux
essays”, ૧૭૧૦ તમે ચ “Theo dicee”, ઇતિ પુસ્તકાનિ તેન સંપાદિતાનિ । નીતિ-ઇતિહાસ-રાજનીતિવિજ્ઞાન-
ગણિત-કૂટનીતિ-પદાર્થવિજ્ઞાન-દર્શનાદિક્ષેત્રેષુ ચ તસ્ય વિશિષ્ટં જ્ઞાનમાસીત્ । સ્પિનોજા લાઇવિનિત્સઅનયોર્મધ્યે
કદાપિ ઐક્યમતં નાસીત્ । ક્રાન્તદર્શી બહુશાસ્ત્રવેત્તા અયં પાશ્ચાત્યદેશેષુ સ્વકીયમતવાદં પ્રદર્શયન્ આત્માનં
પ્રતિષ્ઠાપયામાસ ।
મોનાડવાદઃ-

સ્પિનોજામતેન યદ્દ્રવ્યં તત્તુ અત્ર મોનાડનામ્ના અભિહિતઃ । સ્પિનોજામતેન દ્રવ્યમેકમદ્વિતીયઞ્ચ ।
લાઇવિનિત્સનયે તુ મોનાડા અસંખ્યાઃ । ઇતઃ પૂર્વં “ડેમોક્રેટિસ  પ્રવર્તિત   અણુવાદઃ, પ્લેટો સ્વીકૃતઃ પ્રત્યયવાદશ્ચ
આસ્તામ્ । દ્વયોઃ સમ્મિલ્ય લાઇવિનિત્સમહોદયેન મોનડવાદઃ મોનદિસ્મ્ સૃષ્ટ ઇતિ કેચન દાર્શનિકા

વદન્તિ । યદ્ભવતુ અયં વાદઃ પાશ્ચાત્યદર્શનેષુ સુપ્રસિદ્ધ એવ । મોનડ નામ ચિદણુઃ શક્ત્યણુર્વા ।
અસૌ સ્વતન્ત્રશ્ચેતનવિન્દુસ્વરૂપઃ । અયમાત્મનિહિતઃ સ્વનિર્ભરઃ શાશ્વતો નિત્યશ્ચ । યદ્યપિ ઇતઃ પૂર્વં નૈકે
પાશ્ચાત્યદાર્શનિકા અણુવાદં સ્વીકૃતવન્તસ્તથાપિ લાઇવિનિત્સઃ સ્વતન્ત્રતયા મોનડવાદં વભાષ । અખણ્ડનીયસ્ય
ચિદણોઃ શક્તિદ્વયં વિદ્યતે । એકા ઈક્ષણાત્મિકા perception જ્ઞાનોપલબ્ધિસ્વરૂપા અપરા પ્રયાસનાત્મિકા
Appettion વિકાસપ્રક્રિયાત્મિકા । ઈક્ષણેન જ્ઞાનં પ્રયાસનેન ચ પૂર્ણતા સમ્ભાવ્યતે । યદ્યપિ ઇમે ચિદણવો
બહવઃ કિન્તુ સોપાનક્રમેણ ઈશ્વરાદેશેન એતેષાં મધ્યે ક્રમવદ્ધતા જાયતે । એકશ્ચિદણુ અપરં પ્રભાવિતકર્તું
નૈવ સમર્થઃ । પરસ્પરમસંલગ્નત્વાત્ । સર્વદા સ્વસ્થિતૌ વ્યવસ્થિતત્વાચ્ચ । એકસ્ય અન્યેન સહ સાદૃશ્યં
નૈવ વિદ્યતે । મોનડઃ પરિમાણવાચકઃ અણુઃ । જ્ઞાનસમં ચેતનવિન્દુઃ । અતઃ ચિદ્વિન્દુરિતિ મન્યતે । અનેન
મોનડવાદેન લાઇવિનિત્સઃ બુદ્ધિ-સંવેદનયોઃ સમન્વયઃ સંસ્થાપિતઃ । ઇમાઃ પ્રક્રિયાઃ પ્રારમ્ભે યદ્યપિઅસ્પષ્ટાસ્તથાપિ
વિકાસક્રમેણ સર્વશેષે સુસ્પષ્ટા ભવન્તિ । જ્ઞાનારમ્ભકાલે સંવેદનસ્યઆરમ્ભઃ પશ્ચાત્ બુદ્ધ્યા હિ તસ્ય પરિપુષ્ટતા
સમાયાતિ । તન્મતાનુસારં Knowledge begins with sense and ends in reason । સર્વે પ્રત્યયા
આત્મજાતાઃ । દેકાર્ત-સ્પિનોજાવત્ લાઇવિનિત્સઃ અપિ બુદ્ધિવાદી આસીત્ । દેકાર્તઃ દ્વૈતવાદી, સ્પિનોજા
અદ્વૈતવાદી,લાઇવિનિત્સ દ્વૈતાદ્વૈતવાદીઆસીત્ । મોનાડેષુ અતીત-વર્ત્તમાન-ભૂતાદીનિ સર્વાઃ ઘટનાઃ સમ્મિલિતા
ભવન્તિ । મોનાડ આત્માશ્રયી અણુવિશેષો યત્ર વિશ્વં સમ્મિલિતમ્ । મોનાડાઃ સંખ્યયા બહવઃ । સમોપાદાનેન
નિર્મિતા   અવિચ્છિન્નશ‍ૃંખલયા ક્રમબદ્ધા શુદ્ધચૈતન્યશક્તિકેન્દ્રસ્વરૂપાઃ સ્વયંસંચાલિતા તિષ્ઠન્તિ । એષુ પ્રત્યેકઃ
સ્વતન્ત્રઃ અદ્વિતીયઃ ભિન્નશ્ચ । મુખ્યતઃ એષુ ત્રિવિધો ભેદઃ સ્વીક્રિયતે । સર્વે ભેદા આપેક્ષિકાઃ । એકજાતીયા
અણવઃ સાધારણાઃ સ્વલ્પચેતનાઃ Bare monad એતેષાં પ્રત્યક્ષમસ્પષ્ટમ્ । દ્વિતીયાઃ સચેતનાઃ । પશુપક્ષિણાં
દેહગઠનસહાયકાઃ । એતેષાં પ્રત્યક્ષં પ્રાઞ્જલમપેક્ષાકૃતં સ્પષ્ટમ્ । અન્તિમા ન ચેતના અપિતુ આત્મસચેતના
Rational monad એવ । મનુષ્યા દૈવીસત્તાસંપન્નાશ્ચ એષુ અન્તર્ભુક્તા ભવન્તિ । યસ્મિન્ ચિદણૌ ચૈતન્યં
સુપ્તં સ જડઃ યસ્મિંશ્ચ   જાગ્રત્ સ આત્મા । એકો વ્યક્તિઃ અસંખ્ય-ચિદણૂનાં સમાહારઃ । અસ્મિન્ સમુદાયે એકઃ
પ્રમુખશ્ચિદણુઃ વિદ્યતે ।
જ્ઞાનમીમાંસા-

ઈશ્વરવાદવિષયે લાઇવિનિત્સઃ પ્લેટો-સ્પિનોજાદિમતેષુ બહુ પ્રભાવિતઃ । પ્લેટોઃ પ્રત્યયતન્ત્રે શુભપ્રત્યયસ્ય idea

of god શિખરત્વેન નિર્દિષ્ટઃ   । યં પ્રતિ સર્વે આકૃષ્ટા ભવન્તિ । સ્પિનોજામતે તત્ત્વમેકં પરમસત્યમ્,તત્તુ
ઈશ્વરસ્વરૂપમ્ । અન્યે સર્વે જીવાઃ ક્ષણભંગુરા અનિત્યાશ્ચ । નનુ ઈશ્વર-મોનડ અનયોર્મધ્યે સંયોગો નાસ્તિ ચેત્તર્હિ
દ્વયોર્મધ્યે પૂર્વસ્થાપિત-પારસ્પરિકઃ સમ્બધાભાવઃ સિદ્ધ્યતિ । તત્કથં ઈશ્વરો મોનાડસ્ય નિર્માતાભવિતુમર્હતિ ?

ઉચ્યતે- મોનડવાદે ઈશ્વરો ન ત્યક્તઃ, તત્પ્રતિવિમ્બત્વાત્ । સર્વે મોનાડાઃ ઈશ્વરસ્ય પ્રતિવિમ્બરૂપેણ સ્વીકૃતાઃ
। સર્વે ઈશ્વરાધીના ઈશ્વરસૃષ્ટાશ્ચ । નનુ શુભસંકલ્પી ઈશ્વરઃ સૃષ્ટિકર્તા ચેત્કથં સંસારે અશુભોદ્ભવઃ ? ઉચ્યતે-
સર્વશક્તિમતા ઈશ્વરેણ સર્વં વિચાર્ય્ય સાધુ સંપાદિતમ્ । અત્રઅશુભત્વં નામ ન શુભવૈપરીત્યમ્ । શુભમેવ સત્ ।
Evil is foil to the god અર્થાત્ અશુભતુલનયા હિ શુભં સમ્ભાવ્યતે, નાન્યથા । શરીરકષ્ટાદયઃ સીમિતજીવાનાં
કૃતે અનિર્વાર્ય્યમેવ । નૈતિકાનિ અશુભાનિ સ્વેચ્છા-સ્વાતન્ત્ર્યાદીનાં દુરુપયોગેન સમાયાન્તિ । અતઃ God does

not will, but allows moral evil । ઇત્યુક્તિરત્ર પ્રશસ્યતે ।
સમતાલવાદઃ-

ઇમે ચિદણવો ગવાક્ષહીનાઃ અર્થાત્ એષુ વાહ્યપદાર્થાનાં પ્રવેશો બાધ્યતે । ઈશ્વરદ્વારા અન્યેષુ ચિદણુષુ કાર્ય્યં
સ્વતઃ જાયતે । યથા શરીરકાર્યં પૂર્વનિર્દિષ્ટરૂપેણ   પ્રચલતિ તથૈવ આત્મકેન્દ્રેપિ બોધ્યઃ । દ્વયોર્મધ્યે પૂર્વસ્થાપિત
એકતન્ત્રતા pre-established Harmony વિદ્યતે । યથા એકસમયસંચાલિત-ઘટિકાયન્ત્રયોર્મધ્યે કદાચિત્
સમયાન્તરં નાસ્તિ તથાત્મશરીરકેન્દ્રયો સંચાલને ભેદાભાવઃ સ્વીકર્ત્તવ્યઃ । લાઇવિનિત્સમતેન દેહઃ સ્વલ્પચેતનઃ
સામાન્યચિદણૂનાં સમાહારઃ, મનશ્ચ અપેક્ષાકૃતશ્ચેતન એકશ્ચિદણુવિશેષઃ । રાજ્ઞી મધુમક્ષિકા યથા અન્યેષાં
મધુમક્ષિકાણાં નિર્દેશકો ભવતિ તથા મનસઃ દેહ-સંચાલને મુખ્યભૂમિકા વિદ્યતે । અનયોર્મધ્યે સમતાલવાદઃ
સમાયાતિ । એકસ્મિન્ સમયે ચિદણુષુ સહયોગિતા અસ્તિ । ફલતઃ ચિદણુષુ પારસ્પરિકા સમતાલિકા ક્રિયા ઇતિ
સિદ્ધા । નનુ ચિદણવઃ પરસ્પરસ્ય વ્યાવર્ત્તકઃ તત્કથં તેષુ સંસર્ગઃ ? યદિ નાસ્તિ ચેત્ કથં સમતાલિકાઃ ? ઉચ્યતે-
સ્વયં સક્રિયત્વાત્તેષામ્ । સત્તાગતસામઞ્જસ્યહેતોઃ બહિપ્રભાવં વિના પ્રત્યેકેષુ એકસ્મિન્ સમયે કાર્યારમ્ભો દૃશ્યતે
। એતસ્માદિમે સમકાલિકાઃ સમતાલિકા વેતિ ઉચ્યન્તે । અનેન સમતાલવાદેન પૂર્વસંગતિવાદેન વા દેહાત્મનોઃ
સંગતિઃ સાધ્યતે । આત્મા સ્વનિયમેન દેહશ્ચ સ્વનિયમેન સંચાલિતૌ ભવતઃ । પ્રાક્પ્રતિષ્ઠિત સંગતિહેતોરનયોઃ
ક્રિયાસામઞ્જસ્યં સિદ્ધ્યતિ । યદ્વા ભિન્નરૂપાણિ વિવિધ વાદ્યયન્ત્રાણિ ભિન્ન-ભિન્ન સ્વરયુક્તાનિ ભવન્તિ કિન્તુ
સંગીતકાલે એકસંગતિં  સાધયન્તિ તથૈવ ચિદણવઃ પૂર્વસાધિત સામઞ્જસ્યવશાત્ સમતાલીયા ઉચ્યન્તે ।

— લેખકઃ - નન્દપ્રદીપ્તકુમારઃ
શ્રીજગન્નાથસંસ્કૃતવિશ્વવિદ્યાલયઃ પુરી

Written by Dr. Pradipta Kumar Nanda, Kendrapara, Orisa pknanda65 at gmail.com

About Gottfried Wilhelm Leibnitz

pdf was typeset on June 27, 2022

Please send corrections to sanskrit@cheerful.com

lAibanitsadarshanam.pdf 3


	Document Information
	Document Text
	Document Credits

